
【072】菩薩以「五因緣」故，「能忍苦惱」。

《十住毘婆沙論》卷15〈大乘品第30〉，(大正26，104c27～105a8)
能忍苦惱者，若有人過算數劫於生死中能忍諸苦惱，十善業道能令此人住於阿耨多羅三藐三菩提。

問曰：一切人皆樂樂惡苦，是人云何能忍苦惱？

答曰：以五因緣故，一樂無我，二信樂空，三籌量世法，四觀業果報，五念過算數劫唐受苦惱。如說：

　　      樂無我空法　　又知業果報    利衰等八法
　　處世必應受
　　      亦念過去世　　空受無量苦    何況為佛道　　 而當不受耶

【073】菩薩以「五因緣」故，不捨弊惡眾生。

《十住毘婆沙論》卷15〈大乘品第30〉，(大正26，105a9～b5)

不捨於一切者，或有眾生第一弊惡，無有功德不可利益，菩薩於此終不生捨心。

問曰：若是惡人不可度者，云何不捨？

答曰：以五因緣故，一賤小人法故，二貴大人法故，三畏誑諸佛故，四知恩故，五為是世間事故出世間。如說：
　 01欲度眾生故　　生心持重擔  　於惡怨賊中　　心常不應捨
　 02賤小貴大人　　是小大差別  　不應眾生中　　愍憐心還息
   03於諸急難中　　無事而利益  　擔於重擔時　　而不中懈廢

04若發無上心　　或有捨眾生  　若自心疲苦　　及惡人所害
　 05即為欺誑於　　十方三世佛  　諸佛世中尊　　為利益眾生
　 06行種種苦行　　修集於佛道  　佛於恒沙劫　　捨樂作福業
 07若捨一惡人　　則為背佛恩  　是故惡眾生　　不應於中捨
 08若人於無量　　阿僧祇劫中    所修集佛道　　大悲為根本
　 09若以貪欲心　　瞋恚怖畏心  　捨一可度者　　是斷佛道根
是故善業道能令不捨者至阿耨多羅三藐三菩提。
【074】菩薩以「五因緣」故應愛護正法；以「五因緣」故名為愛護正法。

《十住毘婆沙論》卷15〈大乘品第30〉，(大正26，106a4～25)

守護諸佛正法者：若人能守護諸佛所教法，所謂十二部經
，其心能信、能受；十善業道，能令此人至阿耨多羅三藐三菩提。以五因緣故，應愛
護正法：一知報諸佛恩故，二令法久住故，三以最上供養，供養諸佛故，四利益無量眾生故，五正法第一難得故。如說：

若人欲施作　  諸佛所受事     亦令法久住   　以上供養佛

為欲療治於　　眾生之重病 　  亦知諸世尊 　  從苦得是法

以是因緣故　　知法為難得 　  是故有智者     應當愛護法

於是中，以五因緣故名為愛護正法：一如所說行，二令他人如法行，三除破佛法刺蕀故，四離四黑印，五行四大印
。如說：

自於佛法中　　如佛所教住　　  悲心不吝法　  亦令他得住

又破於魔眾　　及外道論師　　  若憎佛法者　  以無瞋心破

遠離四黑印 　 受行四大印　　  如是則名為  　愛護於正法

【075】菩薩於「五事」中勤行精進。

《十住毘婆沙論》卷15〈大乘品第30〉，(大正26，106c11～22)

勤精進者：於五事中勤行精進：一未生惡法，為不生故勤行精進。二已生惡法，為斷滅故勤行精進。三未生善法，為令生故勤行精進。四已生善法，為增長故勤行精進。五於世間事中有所作，無能障礙故勤行精進。如說：

斷已生惡法 　　猶如除毒蛇     斷未生惡法　　 如預斷流水

增長於善法　　 如溉甘果栽     未生善為生　　 如攢木出火

世間善事中　　 精進無障礙     諸佛說是人 　　名為勤精進
【076】十善業道總相果報云何？別相果報云何？

《十住毘婆沙論》卷16〈護戒品第31〉，(大正26，107c29～108a15)
（Ａ）十善業道總相果報者，若生天上、若生人中。
（Ｂ）別相果報者：

1.離殺生善行有二種果報：一者長壽；二者少病。
2.離劫盜善行有二種果報：一者大富；二者獨有財物。
3.離邪婬善行有二種果報：一者妻婦貞良；二者不為外人所壞。
4.離妄語善行有二種果報：一者不為人所謗毀；二者不為人所欺誑。
5.離兩舌善行有二種果報：一者得好眷屬；二者不為人所壞。
6.離惡口善行有二種果報：一者得聞隨意所樂音聲；二者無有鬥諍。
7.離散亂語善行有二種果報：一者人信受其語；二者所言決定。
8.離貪取善行有二種果報：一者知足；二者少欲。
9.離瞋惱善行有二種果報：一者在所生處常求他好事；二者不喜惱害眾生。
10.正見善行有二種果報：一者離諂曲；二者所見清淨。  
【077】十不善道總相果報云何？別相果報云何？

《十住毘婆沙論》卷16〈護戒品第31〉，(大正26，108a15～b2)
（Ａ）十不善道總相果報者：上行墮地獄；中行墮畜生；下
行墮餓鬼。
（Ｂ）別相果報者：

1.殺生不善行有二種果報：一者短命；二者多病。
2.劫盜不善行有二種果報：一者貧窮；二者失財。
3.邪婬不善行有二種果報：一者得醜惡妻婦，又不貞良；二者為他所壞。
4.妄語不善行有二種果報：一者人所謗毀；二者為人欺誑。
5.兩舌不善行有二種果報：一者得惡眷屬；二者眷屬可壞。
6.惡口不善行有二種果報：一者耳聞惡聲；二者常有鬥諍。
7.散亂語不善行有二種果報：一者語不信受；二者言無本末。
8.貪取不善行有二種果報：一者心不知足；二者多欲無厭。
9.瞋惱不善行有二種果報：一者惡性；二者喜惱眾生。
10.邪見不善行有二種果報：一者其心諂曲；二者墮在邪見。

�   《增壹阿含經》卷39〈馬血天子問八政品第四十三〉：「爾時！世尊告諸比丘：有世八法隨生迴轉。云何為八？一者利，二者衰，三者毀，四者譽，五者稱，六者譏，七者苦，八者樂。是謂比丘有此八法，隨世迴轉。諸比丘！當求方便，除此八法。如是諸比丘，當作是學。」 (大正2，764b14～18)


�   《大智度論》卷33〈初品中見一切佛世界義第五十一之一〉：「復次舍利弗！菩薩摩訶薩欲聞十方諸佛所說十二部經，修多羅、祇夜、受記經、伽陀、優陀那、因緣經、阿波陀那、如是語經、本生經、廣經、未曾有經、論議經。諸聲聞等，聞與不聞盡欲誦受持者，當學般若波羅蜜」 (大正25，306 c16~20) 


�   大正26，106d注1「受」：宋、元、明、宮本作「愛」。又如偈頌：「是故有智者，應當愛護法」。(大正26，106a16)。


�   所謂四大印者，即是「一、自於佛法中，如佛所教住，二、悲心不吝法，亦令他得住，三、又破於魔眾，及外道論師，四、若憎佛法者，以無瞋心破」四句；四黑印者，即相對於四大印而言（《新國譯大藏經(II)》，p.370）。


　　  


�     大正26，108a17原作「不行」;另參見《十住毘婆沙論》卷16〈護戒品第四〉：「十不善道亦如是，總相果報者：上行墮地獄；中行墮畜生；下行墮惡鬼」。(高麗大藏經16冊，841c3~5)

